
SAOPŠTENJE ZA JAVNOST 

 
NERMIN KAROVIĆ OSUĐEN NA KAZNU ZATVORA U TRAJANJU OD TRI (3) 
GODINE I ŠEST (6) MJESECI, TE MU JE IZREČENA MJERA BEZBJEDNOSTI - 
ZABRANA UPRAVLJANJA MOTORNIM VOZILOM „B“ KATEGORIJE - U 
TRAJANJU OD TRI (3) GODINE 

 
U krivičnom postupku koji se vodio protiv optuženog Nermina Kerovića iz Brčkog, 

zbog izvršenog krivičnog djela - Teška krivična djela protiv bezbjednosti javnog saobraćaja - iz 
člana 330 stav (2) u vezi sa krivičnim djelom – Ugrožavanje javnog saobraćaja zbog 
omamljenosti – iz člana 327  stav (1) Krivičnog zakona Brčko distrikta Bosne i Hercegovine 
(„Službeni glasnik Brčko distrikta Bosne i Hercegovine“, broj 19/20 -prečišćeni tekst, 3/24 i 
14/24), prvostepenom presudom Osnovnog suda Brčko distrikta Bosne i Hercegovine, optuženi 
je oglašen krivim i nepravosnažno mu je izrečena kaznu zatvora u trajanju od od 2 (dvije) godine. 

 
Istom presudom sud je optuženog oslobodio plaćanja troškova krivičnog postupka, a 

oštećene sa imovinskopravnim zahtjevom u cijelosti uputio na parnicu. 
 

Protiv donesene prvostepene presude, žalbu je podnijelo Tužilaštvo Brčko distrikta Bosne 
i Hercegovine zbog odluke o krivičnopravnoj sankciji, odluke o troškovima krivičnog postupka 
i odluke o mjeri bezbjednosti, kao i branilac optuženog zbog odluke o krivičnopravnoj sankciji. 
 

Vijeće Apelacionog suda Brčko distrikta Bosne i Hercegovine je dana 21.7.2026. godine 
donijelo pravosnažnu presudu broj: 96 0 K 175532 26 Kž, kojom je podnesena žalba Tužilaštva 
djelimično uvažena i pobijana prvostepena presuda preinačena u pogledu odluke o kazni i mjeri 
bezbjednosti, tako što je navedeni sud optuženog Nermina Karovića, zbog izvršenja krivičnih 
djela koja su mu stavljena na teret i za koja je oglašen krivim prvostepenom presudom, osudio 
na kaznu zatvora u trajanju od tri (3) godine i šest (6) mjeseci, a istovremeno na osnovu člana 
71, 73 i 77 Krivičnog zakona Brčko distrikta Bosne i Hercegovine, optuženom izrekao mjeru 
bezbjednosti - Zabrana upravljanja motornim vozilom „B“ kategorije - u trajanju od tri (3) 
godine, računajući od dana pravosnažnosti presude, s tim da se vrijeme izvršenja kazne zatvora 
ne uračunava u vrijeme trajanja ove mjere. 

 
Navedenom presudom je podnesena žalba branioca optuženog odbijena kao 

neosnovana. 

